
Rundbreef 2026-10

Fraag an Karl

De Welt, vun Krieg un Scheten mall,
kann hilplos bloots in't Larmen wachen.
Dat Maat, mit dat se meten schall,
is Hartensgood mit warmen Lachen.
Wennehr warrt dat mal minner, Karl?
Welk Welt laat wi de Kinner mal?

Moinmoin, leve plattdudtsche Maten un Frunnen!

Och Schiet, dat mi wedder bloots so'n eernste Schuddelriemels infulln stind! Is ja wohr,
man bald kannst dat nich mehr verknusen... Liekers, dat Aarndankfest, op dat wi togaht, is
ok Fest to'n Danken for allens Schone, wat uns todeel warrt. Un dor denkt wi toeerst an de
Schoppen, de Natuur mit ehr wunnerbore Knddv, uns schdone un freedvulle Heimaat, dor
de wi geern wannert — sunnerlich nu in de strahlen Harvsttied — un dat faszineern-
radelhaftige All, dat uns Teleskope dordringen wallt. Wohraftig, wenn de Minschen (un bald
de KI) ok verrtickt speelt, de Natuur is en duurhaftig Born vun Freid, Troost un Knoov!

De Harvst is avers ok de Tied to'n Oprumen; dat Johr sorteert ut, wat nich mehr bruukt
warrt, de BO0m speelt en Harvstleed, wokeen kann, stuurt na Huus to, un mennigeen geiht
op de Grote Reis — bitte mit Stil! — Man nich bloots de Robinie maakt Musik: Addi Kahl
hett uns sien Songs Harvstleven un Lokus-Blues inspeelt — eenfach dull! Walter
Marquardt hett de Texten vun welk bekannte Popsongs in Platt brécht, den Anfang maakt
de s6ben Bruchen. In Hans-Hermann Brieses Gedichtzyklus "Zirkus" geiht dat mit Salti un
Boren wieder, in sien Fabels speelt Poggen un Duven mit. Wi kiekt ok in de Geschicht:
Behrend Bockmann kennt de Padagogik froher un wat hiat scheeflppt; uns Marken
vertellt, woans Brummkisels froher funscheneert hebbt, Horst Wernecke fohrt mit de
eerste lesenbahn in Holsteen, un Meike Balzer-Fraun weet, woso de Bremer Roland
smudustert. Sachs nich vunwegen de Sundheitsreform, de Maat Jan verappelt, orr den
morderischen Wudupreester. Ok de hoochduutsche Spraak kimmt so sachtens Unner de
R66d — wi Plattduutschen kennt de Sorgen ja, man wi boort uns Kopp hooch un geneet
uns schoéne Spraak!

Beleevt Se en schonen, modglichst en gullen Oktobermaand! Wenn wi uns wedderleest, is
al Nevelmaand — un de Eersten warrt sik na Wiehnachtsgeschenke Umkieken!

For Kinner:

Modder Sunn ehr Kinner: De Brummkrusel. Marken vun Sophie Reinheimer, 6verdragen
vun Klaus-Dieter Tlxen (20.9.)

Niege Sounddateien:

Harvstleven vun Addi Kahl  (25.9.)
De Lokus-Blues vun Addi Kahl  (13.9.)

Hartlich groot

Marlou Lessing un dat ItUtte Plattpartu-Team


https://plattpartu.de/kinner/kinner.htm
https://plattpartu.de/kinner/moddersuenn_97.htm
https://plattpartu.de/kinner/moddersuenn_97.htm
https://www.plattpartu.de/bruken/harvstleven_kahl.htm
https://plattpartu.de/gott/oolt/lokusblues.htm

